
“Conversations”

ltxasoren ahotsa, zalantzarik gabe, gure jazz munduko
ahotsik erakargarrienetakoa eta iradokitzaileenetakoa
da. Soinu jakin baten bila abiaturik areago sakondu duen
arren, azken aldi honetan, gitarrak proposatzen duen
ekarpen tinbrezko horretan, pianoarekiko harremana
betiizan du indartsua eta esker onekoa. Hain da horrela,
eze duoan kantatu izan baitu piano-jotzaile ospetsuekin,
hala nola Albert Bover, Joan Moné edo Ifhaki Salvador.
Oraingo aldi honetan, José Luis Canal gure piano
jotzailerik interesgarrienetako eta ospetsuenetako
batekin osatu du duoa; beste proiektu batzuk ere
badauzkate elkarrekin.

Conversations lanak ltxasoren unibertso intimo batera
hurbiltzen gaitu, non bera beti sentitu izan baita
eroso, eta non libertatea eta elkarrekiko eragina diren
abiapuntua, eta proposamen o0so desberdinen arteko
konexio berezko bat gauzatzen den.

Abbey Lincoln-en jazz emozionalaren berotasuna,
arimari artez doazkion kantak, pop-aren arlotik hartuak,
edo Brasileko musikan ibilbide luzea egin duten
konposatzaileen kantak... Eragin guztiak bere sustraietan
iragazirik, aitzakia gisa baliatzen zaizkio bere burua jazzak
eskaintzen duen libertateari eta abstrakzioari erabat
emateko. Ez trikimailurik, ez amarrurik, kantuen musika-
tresnazko soiltasuna dela ezaugarri nagusia.

Edertasuna eta sentikortasuna dira duo honen armak.

